
ಕ್ರಿಯಾಸಿದ್ಧಿಃ  ಸತ್ತ್ವೇ  ಭವತಿ  ಮಹತಾನ್ನೋಪಕರಣೇ  ।
ಸೇವಾದೀಕ್ಷಿತ  ! ಚಿರಪ್ರತಿಜ್ಞ  !
ಮಾ  ವಿಸ್ಮರ  ಭೋ  ಸೂಕ್ತಿಮ್  ॥

ನ  ಧನಂ  ನ  ಬಲಂ  ನಾಪಿ  ಸಂಪದಾ  ನ  ಸ್ಯಾಜ್ಜನಾನುಕಂಪಾ
ಸಿದ್ಧಾ  ನ  ಸ್ಯಾತ್  ಕಾರ್ಯಭೂಮಿಕಾ  ನ  ಸ್ಯಾದಪಿ
ಪ್ರೋತ್ಸಾಹಃ
ಆವೃಣೋತು  ವಾ  ವಿಘ್ನವಾರಿಧಿಸ್ತ್ವಂ  ಮಾ  ವಿಸ್ಮರ
ಸೂಕ್ತಿಮ್  ॥  1 ॥

ಆತ್ಮಬಲಂ  ಸ್ಮರ  ಬಾಹುಬಲಂ  ಧರ  ಪರಮುಖಪ್ರೇಕ್ಷೀ  ಮಾ  ಭೂಃ
ಕ್ವಚಿದಪಿ  ಮಾ  ಭೂದಾತ್ಮವಿಸ್ಮೃತಿಃ  ನ
ಸ್ಯಾಲ್ಲಕ್ಷ್ಯಾಚ್ಚ್ಯವನಮ್  ।
ಆಸಾದಯ  ಜನಮಾನಸಪ್ರೀತಿಂ  ಸುಚಿರಂ  ಸಂಸ್ಮರ  ಸೂಕ್ತಿಮ್  ॥  2 ॥

ಅರುಣಸಾರಥಿಂ  ವಿಕಲಸಾಧನಂ  ಸೂರ್ಯಂ  ಸಂಸ್ಮರ  ನಿತ್ಯಂ
ಶೂರಪೂರುಷಾನ್  ದೃಢಾನಜೇಯಾನ್  ಪದಾತ್ಪದಂ  ಸ್ಮರ  ಗಚ್ಛನ್
ಸಾಮಾನ್ಯೇತರದೃಗ್ಭ್ಯಸ್ಸೋದರ , ಸಿಧ್ಯತಿ
ಕಾರ್ಯಮಪೂರ್ವಮ್  ॥  3 ॥

